
Greinargerð
Gerð er breyting á aðalskipulagi Grindavíkur 2000-2020, 
dreifbýlisuppdrætti.  

Breytingin lýtur eingöngu að stækkun Vatnsskarðsnámu. 
Samkvæmt staðfestu aðalskipulagi er efnistaka á hluta svæðis-
ins. Sú breyting er gerð á aðalskipulaginu að efnistökusvæði er 
stækkað. Svæðið sem fer undir stækkun efnistöku er óbyggt 
svæði.

Ástæður skipulagsbreytingarinnar eru viðvarandi eftirspurn eftir 
jarðefnum sem best er mætt með stækkun núverandi náma 
frekar en opnun nýrra náma með tilheyrandi raski. Þetta sam-
ræmist stefnu sveitarfélagsins um að í stað margra lítilla náma 
verði jarðvegsnámur í sveitarfélaginu stærri og færri. Til langs 
tíma má ætla að eftirspurn eftir jarðefni til mannvirkjagerðar 
verði mikil á höfuðborgarsvæðinu og Suðurnesjum. Eftir 
stækkun verður Vatnsskarðsnáma vel til þess fallin að anna 
hluta þessarar eftirspurnar.

Stjórn Reykjanesfólksvangs gerir í umsögn sinni dags. 4. feb. 
2009 engar athugasemdir við aðalskipulagsbreytinguna eða 
áhrif landslagsbreytinga á umhverfisþáttinn náttúruminjar, þ.e. á 
gildi Reykjanesfólksvangs sem útivistarsvæðis. 

Efnistökusvæði nú:
efnistökusvæði skv. aðalskipulagi staðfestu  2002:  21,4 ha
efnistaka:  800.000 m3 á ári

Efnistökusvæði eftir stækkun:  81.2 ha
efnisþörf næstu 25 árin:  25.000.000 m3 

Efnistökusvæðið er stækkað til austurs og suðurs og mun ná 
yfir Háuhnúka. Norðurmörk svæðisins færast til suðurs  frá 
gildandi aðalskipulagi þar sem mörk Vatnsskarðsnámu reyndust 
liggja sunnar en talið var við staðfestingu aðalskipulags árið 
2002.

Reykjavegur er stikuð gönguleið um Reykjanesið. Reykjavegur 
liggur yfir fyrirhugað stækkunarsvæði Vatnsskarðsnámu og er 
gönguleiðin því færð norður fyrir svæðið.

Breytingin er háð lögum nr. 105/2006 um umhverfismat 
áætlana, sjá meðfylgjandi umhverfisskýrslu sem er hluti 
þessarar aðalskipulagsbreytingar: „Grindavík aðalskipulags-
breyting, Vatnskarðsnáma, umhverfisskýrsla“ unnin af 
Vinnustofunni Þverá í nóvember 2009.

Samantekt úr umhverfisskýrslu
Úrdráttur úr umhverfisskýrslu sem er fylgiskjal tillögu að 
breytingu á aðalskipulagi. Vatnsskarðsnámur eru nú nefndar 
Vatnsskarðsnáma (eintala).

Í Aðalskipulagi Grindavíkur 2000-2020 er stefnt að því að hafa 
námur í landi bæjarfélagsins færri og þá stærri og er stækkun 
Vatnsskarðsnámu í samræmi við þá stefnu.

Vatnsskarðsnáma er innan marka Reykjanesfólkvangs sem er 
friðlýst svæði. Sýna skal í deiliskipulagi námunnar hvernig hægt 
sé að móta landið og laga það til að lágmarka spjöll.

Á fyrirhuguðu námasvæði er strjáll gróður og lítið um vatn á 
yfirborði. Aðstæður fyrir dýralíf, til að mynda fugla, eru því ekki 
betri en gengur og gerist á þessu landsvæði og er dýralíf fremur 
fátæklegt.

Á fyrirhuguðu námasvæði er yfirborðið að mestu möl og 
stórgrýti en jarðvegur lítill. Á stöku svæðum í dældum og neðst í 
hlíðum hefur nokkur gróður náð fótfestu. Gróðurþekjan er þó 
ekki samfelld og má lýsa sem litlum slitróttum gróðurflákum í 
mölinni. Á meirihluta svæðisins, einkum eftir því sem ofar er 
farið í landslagið, er mjög lítill gróður, einstaka móasefs- og 
grastoppar og lyng- og melaplöntur. Á möl og grjóti vex nokkuð 
af fléttu- og mosagróðri, sem og nokkuð af hreindýramosa.

Fyrirhugað efnistökusvæði er innan fjarsvæðis vatnsverndar 
sem tilheyrir verndarflokki III, skv. reglugerð nr. 796/1999 um 
varnir gegn mengun vatns. Skal því rekstraraðili afla sér starfs-
leyfis hjá Heilbrigðiseftirliti Suðurnesja áður en framkvæmdaleyfi 
verður veitt. Skal fyllstu varúðar gætt í meðferð hættulegra efna. 
Heilbrigðisnefnd getur gefið út frekari fyrirmæli varðandi umferð 
á þessu svæði, svo og um byggingu mannvirkja.

Til að fylgjast með grunnvatnsrennsli hefur verið boruð 
rannsóknar- og vöktunarhola sem staðsett er í norðvestur jaðri 
núverandi efnistökusvæðis, í rennslisstefnu grunnvatns frá 
svæðinu. Í holunni munu fara fram rannsóknir á grunnvatns-
rennsli á námasvæðinu, stefna grunnvatnsstraums verður 
athuguð svo og dýpi grunnvatns og styrkur ýmissa efna mældur 
í vatnssýnum. Vöktun sömu þátta er ráðgerð með reglu-
bundnum hætti samhliða stækkun námunnar og að stækkun 
lokinni.

Aðalskipulagsbreyting  þessi var staðfest af umhverfisráðherra  

Áhrif Vatnsskarðsnámu á landslag eru nú þegar töluverð enda um 
að ræða niðurbrot á nokkuð stóru felli, Háuhnúkum. Með áfram-
haldandi vinnslu verður meginhluti fellsins brotinn niður. Efnistöku 
á fyrirhuguðu svæði verður þannig háttað að efni verður tekið 
innan úr svæðinu og „haft“ skilið eftir sitthvoru megin til að minnka 
sjónræn áhrif. Höftin verða síðan tekin alveg í lok vinnslutímans. 
Í gildandi aðalskipulagi Grindavíkur segir að vanda beri frágang á 
námum eftir að nýtingu þeirra lýkur. Til dæmis hafa verið ruddir 
upp garðar á milli námanna og þjóðvegarins í þeim tilgangi að 
„ramma“ inn námuna og takmarka ásýnd frá þjóðvegi inn í hana. 
Í lok vinnslunnar eru uppi áform um að ganga vel frá námunni 
þannig að hún skeri sig ekki frá umhverfinu. 

Fornleifastofnun Íslands hefur kannað svæðið og fundið fjórar 
vörður eða vörðubrot uppi á fellinu á fyrirhuguðu efnistökusvæði 
og þykir ekki ástæða til að vernda vörðubrotin. Óljóst er um aldur 
varðanna. Afla skal leyfis Fornleifaverndar ríkisins áður en 
vörðurnar verða fjarlægðar.

Góðir vegir liggja að Vatnsskarðsnámu í dag og er því ekki þörf á 
nýjum vegum vegna stækkunarinnar, sem áætlað er að ekki muni 
auka umferð. Nálægð við höfuðborgarsvæðið og þar með bygg-
ingarsvæði er jákvæð fyrir umhverfið í þeim skilningi að þunga-
flutningabílar þurfa að aka styttra en í fjarlægari námur við höfuð-
borgarsvæðið.

Ef ekki verður af stækkun námunnar býður efnistaka úr Vatns-
skarðsnámu ekki upp á aðra kosti en þá sem felast í núllkosti, þ.e. 
áframhaldandi efnistöku þar til stærðarmörkum samkvæmt 
núgildandi aðalskipulagi verði náð, efnistöku verði þá hætt og 
námunni lokað. Það er andstætt stefnu sveitarfélagsins að fjölga 
námasvæðum. Ljóst er að núllkostur gæti leitt til skorts á fyllingar- 
og steypuefni á höfuðborgarsvæðinu. Vatnsskarðsnáma er meðal 
stærstu jarðefnanáma í grennd við höfuðborgarsvæðið. Námu-
réttarhafi hefur sérhæft sig í framleiðslu á steypumöl og steypu-
sandi. Mikil eftirspurn er eftir þessum vörum hjá steypustöðvum 
og einingaverksmiðjum á höfuðborgarsvæðinu og því er ljóst að 
ef ekki yrði af áframhaldandi efnistöku úr Vatnsskarðsnámu yrði 
þar skortur á slíkum efnum.

Bein áhrif efnistökunnar miðast við afmarkað svæði og að 
jarðrasks geti gætt allt að 100 m þar út fyrir. Áhrif út fyrir sjálft 
efnistökusvæðið tengjast fyrst og fremst akstri þungaflutningabíla 
til og frá námunni auk sjónrænna áhrifa. Þrátt fyrir töluverð áhrif á 
landslag er heildarniðurstaða umhverfismatsins að líkleg um-
hverfisáhrif vegna fyrirhugaðrar aðalskipulagsbreytingar verði 
óveruleg.

Aðalskipulagsbreyting  þessi var afgreidd af Skipulagsstofnun til 
staðfestingar umhverfisráðherra þann                                                                            


